
Høyring - forslag til regelverksendringar - betre velferdstenester for barn 
og unge som har behov for eit samansett tenestetilbod 
 
Vi viser til høyringsnotat frå Kunnskapsdepartementet datert 30.06.2020 med forslag til 
regelverksendring for å kunne gje betre velferdstenester for barn og unge som har behov for 
eit samansett tenestetilbod.  
 
Generell kommentar 
Det er positivt med forslag til regelverksendringar som kan føre til ein meir samordna innsats 
for den aktuelle brukargruppa og familiane deira. 
 
Individuell plan 
Helse Fonna støtter forslaget om å fastsette ei felles forskrift om individuell plan for å sikre 
gode og koordinerte pasientforløp med involvering av brukar og pårørande. Felles reglar for 
innhald i planen og avklaringar i forhold til ansvarsfordeling og samarbeidsform vil vere eit 
nyttig verktøy som forpliktar alle parter på tvers av tenestenivå og sektorar.  
 
Lovpålagte samarbeidsavtaler 
Det blir foreslått å utvide ordninga med lovpålagde samarbeidsavtalar til også å gjelde overfor 
barn og unge med samansette vanskar og lidingar og dermed får tenester både frå den 
kommunale helse- og omsorgstenesta og spesialisthelsetenesta. Vi stiller spørsmål ved om det 
er behov for eigne avtalar for denne brukargruppa då gjeldande samarbeidsavtalar mellom 
føretaket og kommunane allereie inkluderer barn og unge. Vår erfaring er at samarbeid knytt 
til enkelte brukargrupper og forløp best blir ivareteke gjennom å utarbeide felles rutinar.  
 
Rett til barnekoordinator 
Helse Fonna støtter forslaget om rett til koordinator for barn og unge med behov for 
samansett tenestetilbod . Ei alternativ løysing til å ha krav til eigen barnekoordinator kan vere 
at ein avgrensar retten til å gjelde koordinator, men at det blir presisert at retten også gjeld 
for barn og familiar som venter barn med alvorleg sjukdom og barn med skade og nedsett 
funksjonsevne som vil ha behov for samansett tenestetilbod.  
 
Ungdomsrådet i Helse Fonna har følgande kommentarar til forslag til regelverksendringar: 

- Viktig å framheva rolla som koordinator, synleggjera kor viktig den er.  

 
- Positivt med ein koordinator som kan ha oversikt over alle instansar som er involverte 

i eit liv, ein som kan halde i alle trådar, etterspørja informasjon, planar og mål. Ein som 
kan gjere det lettare for heile familien.  
 

- Har eit ønske om at «systemet» jobbar meir saman. Ein barnekoordinator kan ha ei  
oversikt og sørge for at gruppa blir halden samla og jobbar i lag.  
 

- Viktig at heile familien til barn med samansette behov blir sett og respektert og at 
søsken blir inkludert.  
 

- Viktig at barn og søsken kan sleppe å forklare heile situasjonen til kvar instans.  
 

- Teieplikta kan ofte vere ei utfordring for samarbeid på tvers av instansar. Ein kan bli 
finkare til å spørja brukaren sjølv om det er greitt at informasjon blir formidla vidare.  

 
 

 
Venleg helsing 
Helse Fonna 
 
 
Haldis Johanne Økland Lier 
Fagdirektør  

